                    Ял историнчи паллă кунсем.
1.1625 çул- ял пуçланса кайнă

2.1888 çул-шкул уçăлнă

3.1918 çул- чухăнсен комитетне туса хунă.

4.1919 çул-уй арманĕсем Козлов Иван Ивановичпа Мешков Константин Михайлович лартнă.

5.1880 çул- малтанхи чиркĕве, Сепрелтен кивĕ чиркÿ илсе килсе лартнă.

6.1992 çул- çĕнĕ чиркÿ тума тытăннă ăна 1925 çулта уçнă.

7.1930 çул- чиркуне хупнă, 1941 çулта пăса  клуб тунă.

8.1921 çул-  Ялта перремĕш велосипед Тихонов Николай Абрамович илнĕ.
9.1931 çул- 18 августра Ялта колхоз йĕркеленĕ, 12 хуçалăхран

10.1932 çул- Ялта медпункт уçнă, унта Алексеева Мария Андреевна ĕçленĕ.

11.1933 çул- яла трактор илсе килнĕ, тракторист Сакмаров Максим Алексеевич пулнă.

12.1934 çул- çĕнĕ масар уçнă.

13. 1935 çул- 7 çул веренмелли шкул уçнă.

14.1935 çул –Пăла лесничестви йĕркеленĕ.

15.1939 çул- ял Совет çуртне телефон карса килнĕ.

16.1939 çул- пĕрремĕш радиоприемник, Тельцов Петор Петрович илнĕ.
17.1940 çул-малтанхи комбайнер Сакмаров Максим Алексеевич

18. 1945 çул- Тихонов Николай Абрамович , Деменцов Яков Илларионов. Мотоцикл туяннă.

19. 1945 çул- колхоз икĕ пая уйрăлнă, 1950 çулта каялла пĕрлешнĕ «Комсомолец», ятне панă.

20. 1952 çул- кашни киле радио кĕртнĕ.

21. 1953 çул- «Москвич» çăмăл машина Тихонов Евстафий С. Илнĕ.

22.1957 çул- Аслă Отечест.вăрçăра вилнĕ ялйышсене асăнса палăк лартнă.

23. 1959 çул- йывăçран, ял Совечĕ, колхоз правленийĕ, клуб, библиотека вырнаçмалăх туса лартнă.

24..1961 çул- малтанхи хут электростанции лартнă.Вăл станции каç пулсан ĕçлеме тытăннă та 23 сехетре чарăннă.

25. 1962 çул- малтанхи крпĕч çурт Тельцов Н.П. тата каярахпа Тихонов Николай Абрамович лартнă.

26. 1963  çул- Сител ялĕн патĕнчи вăрмана Пăла лесничестви лартарнă, лесникĕ Киданов Иван Михайлович.
27.1967 çул- патшалăхран Эл.энергий килсе тăма тытăннă

28.1968 çул- вăрçăра вилнисене асăнса çĕнĕ палăк уçнă.

29. 1967 çул- колхоз вăйĕпе кирпĕчрен магазин туса лартнă.

30.1970 çул-Канаш-Патăрьел-Пашъел маррутпа автобус çÿреме тытăннă.

31.1972 çул- Тельцов Н.п. Тихонов В.И. хуçалăхсем газпа апат-çимĕç пĕçерме тытăннă.

32. 1972çул- колхоз вăйĕпе почта çуртне тунă. Уйрăм хватерсене 11 точка, обществăллă çуртсене 18 точка  телефон кĕртнĕ.

33. 1974 çул- 50 киле газ плити вырнаçтарнă.

34.1976 çул- Пашьелпе-Аслă Арапуç хушшинчи çула хăпартнă.

35.1976 çул- юлашки çил арманĕсене пăснă.

36. 1981 çул- колхоз вăйĕпе çĕвĕç мастерскойне уçнă.

37.1982 çул-450 пин тенкĕлĕх «Пăла» шывĕ урлă тимĕр- бетон кĕпер хывнă.

38.1983 çул- 464 ача вĕренмеллĕх типовой проектпа тунă шкул çуртне вĕренме кĕнĕ (11 –январь).

39.1983 çул- 7-ноябрьте 8 сутăçă ĕçлемелĕх 36 х18 метрлă кирпĕчрен тунă магазин ĕçе янă.

40.1988 çул- Аслă Арапуç-Пашъел-Ишлĕ ялĕсем таран çул тунă, асфальт сарса.

ПАИШ ЯЛĔ ПУЛНИ ÇИНЧЕН.

Чăваш республикинче.Патăръел районĕнче. Паиш /Баишево, Балабаш-Баишево/ ятлă ял пур. Çав ял пулни çинчен ватă çынсем ака çапла каланă.

Паиш ятлă чăваш  халичен никам та пурăнман çĕрсем тупса çĕнĕрен ял пуçлама шухăш тытнă.Вара вăл хăйĕн тăванĕсене пăрахса кăнтăралла ирĕклĕ çĕр шырама тухса кайнă.

Пырсан-пырсан вăл пĕр калама çук пысăк ватă хыр йывăçи тĕл пулнă.Вăл ун тăррине хăпарса юрă юрланă, хырăн хĕвелтухăç енче хитрее уçланкă куцрнă. Вара хăйне вали кил-çурт лартмалли вырăн йышăннă.Çав тĕлленĕ вырăнта вăл кил-çурт лартнă, вăрман касса хăртса, кăкласа тырă акса тумалăх сарă уй тунă.

Паиш патне урăх чăвашсем те пырса хăйсем вали кил-çуртсем лартнă. Вăрман хăртса тырă пуссисем тунă. Çапла çĕнĕ ял пулса тăнă.Ялне Паиш ячĕпе Паиш ялĕ тесе чĕне пуçланă.

Паиш ватă хыра киремет йывăççи тунă, çапла каланă:

«Эпĕ вилсессĕн манна асăнса çуртассем çутăр, парне парса тав сана, Паиш пичче» тесе калăр. Паиш йывăççи  пысăк хыр йывăççи пулнă. Çынсем ăна киремет вырăнне хунă. Паиш пичей  каласа хăварнă тăрăх Ялта инкек-синкек тухсан çав йывăç патне кайса, паиш пиче асăнса ĕçсе çинĕ , выльăх пусса каçартарнă. Никитин Василий Романович каласа панă тăрăх вĕсен аслашшĕсен ача пулман. Вара вăл паиш йывăç çине пăрапа шăтарса 5- тенкĕлĕх ылтăн укçа чиксе хунă. Çакăн хыççăн пĕр ывăл Роман çуралнă пулнă. Романăн 4 ывăл çуралнă.
Паиш йывăççи хăрса кайса пĕр 7-8 çул ларнă хыççăн Малышев Осип, Пĕчĕк Уçăп тата Тихонов Игнатий касса вутă тума сыпăп-сыпăк татнă. Халăхсем Паиш йывăççи тытать тенипе вакласа çунтарман, хăранă. Вара вăл йывăç çавăнтах сапаланса выртса çĕрсе пĕтнĕ .
Паиш йывăççи Пĕчĕк Уçăппа , Тихонов Игнатий Авксентьевичсен пахчисен хушшинче /хальхи Ясиребов Н.М. Тихонов В.И-сен пахчисем/ ÿснĕ.

